
 
 
 

 
 
 
 
 

 

Саламаттыкты сактоо жана билим берүү 

 
USAID Ош мамлекеттик университетине колдоо көрсөтүп 
жатат: 2013-жылы 15-майда USAIDдин Кыргыз 
Республикасындагы Өкүлчүлүгүнүн директору Кэри Гордон 
Ош мамлекеттик  университетине АКШ Өкмөтүнүн эки грантын 
сунуш  кылды. Жалпы суммасы 90 миң АКШ доллары турган 
гранттар көз карандысыз тестирлөө борборун кеңейтүүнү 
жана университетке кабыл алуу жол-жобосун өркүндөтүүнү 
колдоо үчүн жабдууларды сатып алууга мүмкүнчүлүк берет. 
USAIDдин өткөөл демилгелер Программасы 80 компьютер 
жана серверге кошумча үзгүлтүксүз азыктандыруу 
системасына, сканерлерге, ноутбуктарга, веб-камераларга 
жана кабыл алуу комиссиясынын катуу дискаларына кошумча 
программалык камсыз кылууну берүү менен Ош мамлекеттик 
университетине көз карандысыз тестирлөөнүн эки кошумча 

борборун ачууга жардам берет. Жогорку окуу жайынын салымы тестирлөө үчүн борбордун жайларын оңдоодо 
жана 15713 АКШ долларына кошумча жабдууларды берүүдө турат. Ош мамлекеттик университетинин 27 миңден 
ашык студенттери жана 1,5 миң кызматкерлери жакшырууларды сезе алат. “Биздин окуу жайда жаңы 
технологияларды киргизүү менен биз мүмкүн болушунча ачыктыкка жетишүүгө жана коррупциянын тамырын 
кыркууга ниет кылабыз”, - деди  Ош мамлекеттик университетинин ректору Каныбек Исаков. 
 
Сүрөт: Ош мамлекеттик университетинин ректору Каныбек Исаков жана USAIDдин  Өкүлчүлүгүнүн директору Кэри Гордон. 

 

Демократия жана башкаруу 
 

 
АКШ Өкмөтү жергиликтүү компаниялар менен 
өнөктөштүктө Баткендин тургундары үчүн 
конференц-залды ачты: 2013-жылы 1-майда 
АКШнын элчиси Памела Спратлен USAIDдин 
жергиликтүү өнүктүрүү Программасы тарабынан 
жергиликтүү ишкер аял конок үйүнүн ээси Гүлнара 
Жолдубаева  менен өнөктөштүктө  «Алтын Бешик» 
конференц-залын расмий түрдө ачты. Ал ишкер аял 
заманбап объектти түзүү боюнча иштин наркынын 
жарымынан ашыгын төлөдү, ал «Алтын Бешик» конок 
үйүнө пайда алуу үчүн жаңы мүмкүнчүлүктөрдөн, 
муниципалдык бюджетке салыктык түшүүлөрдү 
көбөйтүүнүн жана региондун тургундары үчүн жаңы 
жумушчу орундарын түзүүнүн аркасында региондун 
экономикалык өнүгүшүнө көмөк көрсөтөт. Конференц-
зал эл аралык уюмдарга жана жергиликтүү 
бизнесмендерге ижарага берилет, алар бул жерде 
инвесторлор менен жолугушууларды өткөрүшөт. 

Ошентип, ал  салымдар кайтарым бере тургандыгы күтүлүүдө. Андан тышкары, зал Баткен шаарынын мэриясына 
конференцияларды, семинарларды, шаардык иш-чараларды өткөрүү үчүн атайын жабдылган жай катары акысыз 
берилип турат.    

USAIDдин маалыматтык бюллетени  

Сүрөт: «Алтын Бешик» конок үйүнүн ээси Гүлнара Жолдубаева жана  АКШнын элчиси Памела Спратлен. 

 
USAID Сузак районунда жаңы загстын жана паспорт столунун 
ачылышын колдойт: 2013-жылы 21-майда Кыргыз 
Республикасындагы USAIDдин өткөөл демилгелер (OTI) 
Программасынын, өкмөттүн жана жергиликтүү жамааттын 
өкүлдөрү Жалал-Абад облусунун Сузак районунда жаңыртылган 
жарандык абалдын актыларын жазуу Бюросун жана паспорт 
столун ачышты. Бул окуя өзбек-кыргыз жуптарынын никелешүүсү, 
ошондой эле жарандар үчүн улуттук паспорттун бетачары менен 
белгиленди. Реконструкциялоо жана жабдуудан тышкары 
USAIDдин өткөөл демилгелер (OTI) Программасы паспорт  
столуна офистик техника, эмерек берди, ошондой эле анын төрт 
бөлүмү үчүн калкты маалымдар кылуу боюнча кызмат көрсөттү. 
Алар чогуусу менен 250 миңден ашык жарандарды тейлейт. 
Мурда USAID/OTI Ош облусунун райондорундагы  Нариман, 

Араван жана Мады паспорт столдорун жабдыган.   
 
Сүрөт: жаңыланган загстын алгачкы кардарлары. 

 
USAID кен казып алуу секторунун субъекттери жана 
жергиликтүү калк менен кызматташтыкты колдойт: 
2013-жылы 6-июнда USAID өзүнүн Борбордук Азиянын 
Евразия Фонду (БАЕФ) тарабынан жүзөгө ашырылган 
жергиликтүү ачык башкаруу жана кызматташ боюнча 
Долбоору аркылуу “Кен казып алуу компаниялары менен 
жергиликтүү калктын ортосундагы кызматташтыкты жөнгө 
салуу” деген улуттук конференцияны уюштурган. БАЕФ 
тармак менен жергиликтүү калктын ортосундагы 
мамилелердин өнүгүү динамикасы жөнүндө айтып берүү 
жана муну менен чыр-чатактардын азайтууга көмөк 
көрсөтүү үчүн кен казып алуу компанияларынын 
жетекчилери менен эки жактуу байланыш катары алдын-
ала отчѐтту сунуш кылды. Иш-чаранын катышуучулары 
кен казып алуу компаниялары менен  жергиликтүү 

бийликтин калк менен диалогуна катышуусун кеңейтүү, ресурстардан улам келип чыккан чыр-чатактарды 
болтурбоо жана Кыргызстандын экономикалык өнүгүшүн алга илгерилетүү ыкмаларын сунуш кылышты. Отчѐтто 
изилдөөлөрдүн жыйынтыгы боюнча кен казып алуучу компаниялар менен жергиликтүү калктын ортосундагы 
карама-каршылыктардын келип чыгышынын негизги факторлору ачып көрсөтүлдү, ошондой эле жаңжалдуу 
кырдаалдарды болтурбоо жана жеңилдетүү боюнча рекомендациялар айтылды. Андан тышкары, отчѐтто 
компаниялар менен жергиликтүү калктын мамилелеринин мааниси баса белгиленип жана жамааттардын 
деңгээлинде жаңжалдарды жеңилдетүү боюнча иш-чаралар үчүн мүмкүнчүлүктөр белгиленди. Отчѐтту кыргыз, 
англис жана орус тилдеринде толугу менен Борбордук Азиянын Евразия Фондунун (http://www.ef-
ca.org/2013/05/ltci-report/) сайтынан тапса болот. 
 
Сүрөт: (солдон оңго карай): USAIDдин демократия жана башкаруу боюнча кызматкери Энн Хоппер, USAIDдин директорунун орун басары 
Лоуренс Хелд, биринчи вице-премьер-министр Жоомарт Оторбаев, экс-президент Роза Отунбаева, экономика министри Темир Сариев 
жана геология жана минералдык ресурстар боюнча мамагенттиктин директору Ишимбай Чунуев 

 
USAID жана ПРООН өкмөткө жана жарандык коомго 
коррупцияга каршы күрөшүүгө жардам берүүдө: 7-июнда 
USAID менен ПРООНдун “Мамлекеттик бюджеттин 
ачыктыгына көмөк көрсөтүү” биргелешкен долбоору, “Бир 
дүйнө Кыргызстан” укук коргоо кыймылы жана Кыргыз 
Республикасынын Антикоррупциялык ишкер кеңеш 
“Кыргызстандагы коррупцияга каршы күрөш: прогресске баа 
берүү” деген аталыштагы тегерек стол өткөрдү. Жарандык 
коомдун өкүлдөрү, мамлекеттик органдардын башчылары 
жана эксперттер коррупцияга каршы күрөшүүдө жолугуп жаткан 

http://www.ef-ca.org/2013/05/ltci-report/
http://www.ef-ca.org/2013/05/ltci-report/

кыйынчылыктарды талдоо, жетишкендиктерге жана аткарылган иш-чараларга баа берүү  үчүн чогулушту. Кыргыз 
Республикасындагы USAIDдин Өкүлчүлүгүнүн директорунун милдеттерин аткаруучу Лоуренс Хелд Кыргызстандын 
өкмөтү коррупциянын тамырын кыркууну жактай тургандыгын көрсөттү, бирок мында бир топ кыйынчылыктар бар, 
ал эми күрөш ырааттуу стратегиялык планга негизденүүгө тийиш экендигин белгиледи. Кыргыз 
Республикасындагы ПРООНдун туруктуу өкүлү Александр Аванесов коррупцияга каршы күрөшкө жапа тырмак 
аттануу зарылчылыгын, ошондой эле жарандык коомдун катышуусунун маанисин жана мыйзамдардагы бардык 
жылчыктарды жоюу зарылчылыгын белгиледи. Иш-чаранын катышуучулары коррупциянын экономикалык өсүшкө, 
мамлекеттик башкарууга жана инвестициялык климатка тийгизип жаткан терс таасирлерди мисал кылышты. 
Андан тышкары, коррупцияга каршы чаралардын натыйжалуулугун жогорулатуу үчүн ачык-айкын механизмдер 
сунуш кылынды. Талкуулар стратегдерге жана жарандык коомдун өкүлдөрүнө коррупцияга каршы күрөш 
биргелешкен күч-аракетсиз мүмкүн эмес экендигин түшүнүүгө жардам берди.  
 
Сүрөт: (солдон оңго карай) Кыргыз Республикасындагы USAIDдин Өкүлчүлүгүнүн директорунун милдеттерин аткаруучу Лоуренс Хелд жана 
Кыргыз Республикасындагы ПРООНдун туруктуу өкүлү Александр Аванесов сунуштар жана комментарийлер менен чыгышты жана 
тегерек столдун темасы боюнча пикир алмашты.    

 
USAID кыз ала качууга каршы күрөш жөнүндө жаңы мыйзам 
жөнүндө жаштарга маалымат берүүгө жардамдашат: USAID 
өткөөл демилгелер Программасы (OTI) «Аруулан» НПОсуна аял алуу 
үчүн кыз ала качуу көйгөйлөрү жөнүндө драмалык жана юмор 
формасында оюн коюуну уюштурууга жардам берди. Оюнду ОШ 
жана анын айланасындагы миңден ашык жаш көрүүчүлөр көрүштү. 
Оюн жана анын алкагында жүргүзүлгөн маалыматтык кампания  
маселени чечүүгө багытталган жаңы мыйзам жөнүндө айтып берүүгө 
жардамдашты. 
http://www.flickr.com/photos/krti/sets/72157633983765308/ 
 
Сүрөт: жаш көрүүчүлөр коюлган сегиз оюндун бирин көрүп жатышат.  

 
Айылда жаштардын түзүк иштерине дем берүү: 24-июнда USAID 
өткөөл демилгелер Программасы “Кубаныч чебери” НПОсу менен 
бирдикте Кара-Суу жайкы фестивалынын корутунду иш-чарасы 
катары  Ош облусунун Кара-Суу районундагы жети мектептин 
ортосунда  күлкүлүү оюн коюуну жана мелдешти уюштурду. Иш-чара 
ага катышкан обочолонгон жана аялуу топтордон чыккан жаштарга 
алар үчүн актуалдуу болуп саналган көйгөйлөргө – кылмыштуулукка, 
мектеп рэкетине, үй-бүлөлүк зомбулукка карата өз көз караштарын 
билдирүүгө мүмкүнчүлүк берди.  
http://www.flickr.com/photos/krti/sets/72157634335944752/ 
 
Сүрөт: мелдештин жаш катышуучулары күлкүлүү оюн коюуда. 

 
 

USAID Кыргызстандын түштүгүндө сезимтал 
жергиликтүү өз алдынча башкарууну түзүүнү колдойт: 
2012-жылы кабыл алынган жергиликтүү өз алдынча 
башкаруу жана финансы жагындагы реформалар 
жергиликтүү бийликтин (айыл өкмөтү) жана кеңештердин 
ыйгарым укуктарын кыйла кеңейтип, айыл өкмөттөрүнүн 
финансылык көз карандысыздыгын жогорулатып, 
жергиликтүү бюджетти арттырып жана жергиликтүү 
кеңештин депутаттарына жаңы ыйгарым укуктарды берди. 
Бирок, кеңештерге жакында болгон шайлоонун 
натыйжасында муниципалитетте жана мыйзам чыгаруу 
органдарында иштөө тажрыйбасы жок жаңы шайланган 
депутаттар келишти. USAID «Абад» НПОсуна мыйзамдар 
жана ченемдик актылар боюнча үч окуу куралын иштеп 
чыгууга жардам берди. Андан тышкары, USAID Ош, Жалал-

Абад жана Баткен облустарында кеңештердин миңдеген депутаттары үчүн жергиликтүү бийликтин структурасы 
жана ыйгарым укуктары, жерди пайдалануу жана ачык бюджеттик процесс боюнча тренингдердин жана 
консультациялардын сериясына демөөрчү болду. Ошондой эле 2013-жылы 27-майда жергиликтүү  кеңештердин 

http://www.flickr.com/photos/krti/sets/72157633983765308/
http://www.flickr.com/photos/krti/sets/72157634335944752/

депутаттары Ошто болгон тегерек столдо Жогорку Кеңештеги өз кесиптештери менен жолугушуп жана алар менен 
жергиликтүү бийлик үчүн актуалдуу маселелерди талкуулашты.  
http://www.flickr.com/photos/krti/sets/72157633965677594/ . 
 
Сүрөт: жергиликтүү кеңештердин депутаттары. 

 

 
Кеңири маалымат алуу үчүн Кыргыз Республикасындагы USAIDге кайрылыңыздар:  
 
Кыргыз Республикасындагы USAIDдин коомчулук менен байланыш боюнча координатору: Фатима Касмахунова, 
fkasmahunova@usaid.gov 
 
Сайт: www.usaid.gov 
 
Facebook: http://www.facebook.com/USAIDCentralAsia 
 
Twitter: https://twitter.com/USAIDCtrAsia 
 
YouTube: http://www.youtube.com/user/USAIDCentralAsianRep 
 
Flickr: http://www.flickr.com/photos/usaidcentralasianrepublics/ 

